
Uunga siunnersuut: Ilinniartitaanermut inuussutissarsiutinillu siunnersuisarneq pillugu 

Inatsisartut inatsisaata allanngortinneqarnera pillugu Inatsisartut inatsisaat 

Ilinniartitaanermut, Kultureqarnermut, Timersornermut Ilageeqarnermullu Naalakkersuisoq 

 

Naalakkersuisut inatsisartut inatsisaannut Allanngutissatut siunnersuutaannut qujalluta 

Atassummiit naatsumik oqaaseqassaagut. 

Ilinniartitaanermut periusissiaq qissimiinnarlugu siunertaq kusanarpoq, aamma iluatsinnissaa 

taperserparput. Sulissutigissavarpullu tassunga killikkiartornissaq. Iluatsissappallu aamma 

aaqqitassaqarpugut. 

Ajoraluartumimmi tusartuartalersimavarput meeqqat atuafiini meeqqat amerlavallaat 

Majoriarnissartik pissusissamisuuginnartutut isigisalersimagaat, “ajunngilaq meeqqat atuarfiani 

sukataanngikkaluaruma, Majoriaannarumaarpunga”. Taanna qaangerniassagutsigu meeqqat 

atuarfiini siunnersuineq annertunerusariaqarpoq. 

Sulialli akisussaaffillu ilinniartitsisunut igeriuttuaannarsinnaanngilagut. Suliamik 

annertoorujussuarmik kivitsereerput, aamma artukkeqqiinnarsinnaanngilagut. Tamanna IMAK-imiit 

oqariartuutigineqartoq paasilluarparput. Inatsimmilu tassuuna ersarissagassaqartoq paasinarsivoq, 

suliassartaa sumiinnersoq ersarissarlugu. 

Angjoqqaatullu pikkoriffiginerusariaqarparput meeqqatsinnut kaammattuinerunissaq, 

malinnaalluartaqqullugit, aamma nammineq inersimasunngornissaminnut akisussaaffeqarnerat 

paasitillugu. Angajoqqaatummi akisussaaffik anginerpaajuvoq meeqqap ilinniartitaaneranut. 

Ilinniagaqarnerullu appasippallaarnerata takutiinnarpaa uagut angajoqqaatut suliassaqartugut 

annertuumik. Meerarpassuit immikkut meeqqat atuarfiini sullinneqartariaqarsimanerisa 

takutiinnarpaa meerannguit amerlavallaarujussuartut angerlarsimaffimmi toqqissisimasumi 

peroriartortinneqanngitsut. 

Inuiaat namminiilerusuttut nammineerlutik akisussaaffigaat qitornaminnik toqqissisimatitsinissaq, 

kaammattuinissaq, meeqqallu inersimasunngorlutik imminnut pilersorlutillu ingerlallualernissaat. 

Tassa nammineerneq. Tassa aqqutissaq pingaarnerpaaq. Meeqqatsinniit aallartillugu. 



  
  
  
  

   
Massakkullu meeqqat siunnersorneqarnissaminnik pisariaqartitsisut soorunalimi 

ikiortariaqarpagut. Siusinnerusukkullu meeqqat atuarfiiniit siunnersuineq pisinnaappat 

taperserparput. 

Atassumiit siunertamut tapersiilluta aappassaanerneqannginnerani qulakkiigassat ersarissagassallu 

pillugit Ilinniartitaanermut, Kultureqarnermut, Timersornermut Ilageeqarnermullu 

Ataatsimiititaliamut innersupparput. 


